
केंद्रीय मंत्री राम विलास पासवान की जीवनी पेंगुइन से होगी प्रकाशित
ऩई दिल्ली, 3 अक्टूबर 2019: पेंगुइन हिंदी केंद्रीय मंत्री और लोक जनशक्ति पार्टी के अध्यक्ष राम विलास पासवान की जीवनी प्रकाशित करने जा रहा है जिसे वरिष्ठ पत्रकार प्रदीप श्रीवास्तव ने लिखा है. यह राम विलास पासवान की पहली विस्तृत जीवनी है. इस किताब  को नवंबर 2019 में प्रकाशित किया जाएगा. 
यह पुस्तक वर्तमान भारत के एक कद्दावर राजनेता की एक बांधकर रखनेवाली जीवनी है जिसमें लेखक ने उनके बचपन, अनेक कठिनाइयों को पारकर हुई उनकी शिक्षा-दीक्षा और उनके निजी जीवन से जुड़े अन्य तथ्यों के साथ आधी सदी से ज्यादा के राजनीतिक करियर का लेखाजोखा प्रस्तुत किया है जिस दरम्यान पासवान ने इस देश के राजनीतिक इतिहास में महत्वपूर्ण भूमिकाओं का निर्वहन किया. शोधपरक और गहरे साक्षात्कारों पर आधारित इस पुस्तक में श्रीवास्तव एक ऐसे राजनेता के जीवन की प्रवाहमय किस्सागोई पेश करते हैं जो जिसने अपनी पूरी जिंदगी दलित-पीड़ित जनता और समाजिक न्याय की राजनीत को समर्पित कर दी.
पेंगुइन रैंडम हाउस की एडिटर-इन-चीफ़, लैंग्वेजेज, वैशाली माथुर कहती हैं, ‘आज के दौर में ज़मीन से उठकर शिखर तक पहुंचने वाले राजनेता कम ही हैं जिन्होंने इतनी लंबी एक बेदाग पारी खेली है.एक साधारण से परिवार से आनेवाले राम विलास पासवान जिन्होंने अपने जीवन में देश की अहम राजनीतिक घटनाओँ में हिस्सा लिया और उसके नज़दीक से गवाह बने, उनकी जीवनी पाठकों अवश्य ही प्रेरित करेगी और राजनीति के अंत:पुर का परिचय करवाएगी. यह किताब राजनीति शास्त्र ही नहीं बल्कि आधुनिक भारत के इतिहास का भी एक अहम दस्तावेज है.’

पुस्तक के लेखक और वरिष्ठ पत्रकार प्रदीप श्रीवास्तव कहते हैं, ‘राम विलास पासवान देश के वरिष्ठ नेताओं में से एक हैं जिन्होंने दलित-पीड़ित जनता और हाशिए पर रहे लोगों के लिए अपना पूरा जीवन लगा दिया. वे जिस भी विभाग में रहे उनकी नीतियों के केंद्र में दलित, पिछड़े और अल्पसंख्यकों के हित व उनका विकास उनकी प्राथमिकता रही है. ये साधारण बात नहीं है कि हाजीपुर ने उन्हें कई-कई बार लोकसभा में चुनकर भेजा. उनकी जीवनी देश की आज़ादी के बाद के इतिहास का एक जीवंत दस्तावेज भी है. ’ वे आगे कहते हैं,‘मुझे इस बात का आश्चर्य है कि एक इतने लोकप्रिय, वरिष्ठ और समाजिक न्याय की राजनीति के लिए समर्पित नेता की जीवनी अभी तक नहीं लिखी गई. उनके बारे में न के बराबर लिखा गया. यह पुस्तक उसी दिशा में एक प्रयास है.’

प्रदीप श्रीवास्तव वरिष्ठ पत्रकार हैं जिन्होंने करीब तीन दशक तक देश की राजनीतिक रिपोर्टिंग की है. वे दो दशक से ज्यादा समय तक जनसत्ता(इंडियन एक्सप्रेस समूह) में रहे और कोलकता से प्रकाशित सन्मार्ग दैनिक में एसोशिएट एडिटर के पद पर पांच साल काम किया. 
वे मूलत:  उत्तरप्रदेश के बलिया जिला के रहनेवाले हैं लेकिन बिहार की राजनीति पर गहरी पकड़ रखते हैं. उनकी शिक्षा-दीक्षा मगध विश्वविद्यालय और बनारस हिंदू विश्वविद्यालय में हुई है.
पेंगुइन रैंडम हाउस के बारे में 
पेंगुइन रैंडम हाउस इंडिया भारतीय उपमहाद्वीप में अंग्रेजी भाषा का सबसे बड़ा व्यवसायिक प्रकाशक है जो सालभर में 250 से ज्यादा किताबें प्रकाशित करता है.  पेंगुइन रैंडम हाउस के पास 3000 से ज्यादा पुस्तकों का एक सक्रिय बैकलिस्ट है. इसके पास फ़िक्शन और नॉन-फ़िक्शन सूची का एक मजबूत संग्रह है जिसमें जीवनी, पर्यटन, व्यापार, राजनीति, इतिहास, धर्म, दर्शन, जीवनशैली, खानपान, स्वास्थ्य और फिटनेस, खेल और यात्रा, दृश्य-श्रव्य पुस्तकें और बच्चों की किताबें समेत सभी विषयों की पुस्तकें शामिल हैं. बच्चों के लिए किताबें पफ़िन इम्प्रिंट के तहत प्रकाशित की जाती हैं.
पेंगुइन रैंडम हाउस इंडिया की उल्लेखनीय सूची में बुकर प्राइज जीतने वाले उपन्यास और लगभग सारे प्रमुख पुरस्कार जीतने वाली किताबें शामिल हैं जिसमें नोबेल पुरस्कार, मेगसायसाय पुरस्कार, ज्ञानपीठ, साहित्य अकादमी और कॉमनवेल्थ लेखक पुरस्कार भी शामिल हैं. पेंगुइन के बहुत से लेखकों को ‘भारत रत्न’ और ‘पद्मविभूषण’ जैसे सम्मान मिल चुके हैं.
भारत और भारतीय उपमहाद्वीप के दूसरे कई प्रमुख स्थानीय और अंतर्राष्ट्रीय प्रकाशन समूहों के लिए पेंगुइन रैंडम हाउस एकमात्र वितरक भी है.
